
Annotatsiya: Qaror qabul qilish apparati algoritmik yondoshishdan naturali 

eksperimentgacha o‘zgarishi mumkin. Odatda, muhandislik, boshqaruv va boshqa 

qarorlar qabul qilinayotganda, tizim holati, tashqi sharoitlar va qabul qilinayotgan 

qarorlar oqibati haqidagi to‘liq axborot bo‘lmaydi. Masalan, texnik xizmat ko‘rsatish 

stantsiyalarida postlar soni haqida qaror qabul qilinayotganda mijozlarning potentsial 

soni, yilning oylari, xaftaning kunlari, sutkaning soatlari va h.k. talablarning mazmuni va 

taqsimlanishi bo‘yicha talablar xarakterini faqat taxmin qilish mumkin. 

Аннотация:  Аппарат принятия решений может варьироваться от 

алгоритмического подхода до натуралистического эксперимента. Обычно 

инженерные, управленческие и другие решения принимаются без полной 

информации о состоянии системы, внешних условиях и последствиях 

принимаемых решений. Например, при принятии решения о количестве постов на 

СТО, потенциальном количестве клиентов, месяцах года, днях недели, часах 

суток и т. д. о содержании и распределении требований можно только 

догадываться. 

Annotation: The decision-making apparatus can vary from an algorithmic 

approach to a naturalistic experiment. Usually, engineering, management, and other 

decisions are made without complete information about the state of the system, external 

conditions, and the consequences of the decisions being made. For example, when 

deciding on the number of posts at service stations, the potential number of customers, 

months of the year, days of the week, hours of the day, etc. the content and distribution of 

requirements can only be guessed at. 

Qaror qabul qilish jarayoni - b, qabul qilish mumkin bo‘lgan variantlardan 

bittasining tanlash demakdir. U quyidagi xarakterli bosqichlardan iborat va ilgari 

ta’kidlanganidek, qadamma-qadam hal qilinadi. 

Qaror qabul qilishda bir necha belgilar bilan tasniflanadigan ma’lum usullar 

qo‘llaniladi [1-3]. 

Qarorlar, qabul qilish vaziyatiga qarab, standart va nostandart bo‘ladi. 

Standart qarorlar ko‘plab qaytarilib turiladigan ishlab chiqarish holatlarida qabul 

qilinadi. Ular qonunlarda, standartlarda, qoidalarda, me’yorlarda va boshqa amaldagi 

hujjatlarda bor: ularni qabul qilishda boshqa mutaxassislar va tashkilotlar tajribasidan 

foydalaniladi. Masalan, tormoz yo‘li me’yordan oshib ketganda (yo‘l harakati qoidasi) 

avtomobil ekspluatatsiyaga qo‘yilmaydi; avtomobil ma’lum vaqt ishlagandan so‘ng, 

TXKning mos turiga yuboriladi (TXK va ta’mirlash haqidagi Nizom, zavod tavsiyalari va 

boshqalar) [4-8]. 

Muhandis-texnik xizmatida hamma qarorlarning 60-65 % gacha ulushi (ATK 

muhandisida 80-83%, bosh muhandisida 45-55%) shunga o‘xshash takrorlanib 

turadigan ishlab chiqarish vaziyatlariga to‘g‘ri keladi. Bunda qarorlar quyidagi sxema 

bo‘yicha qabul qilinadi: bozor yoki ishlab chiqarish vaziyatini tahlil qilish  uni 

standartlardan biriga tenglashtirish  standartga o‘xshatib yoki qoidalar bo‘yicha 

qaror qabul qilish [9-13]. 

Standart qoidalarini bilish va qo‘llash ijodiy tashabbuskorlik yo‘qligidan emas 

balki muhandis-boshqaruv xodimining yuqori malakali-ligidan dalolat beradi. Bu, 

birinchidan, qaror qabul qilishga, tegishli tadbirlarni ishlab chiqish va amalga 

oshirishga ketadigan vaqtni qisqartiradi, ikkinchidan, xato qarorlarni qabul qilish 

ehtimolini kamaytiradi, uchinchidan, yangi yoki murakkab ishlab chiqarish va bozor 

holatlarida qaror qabul qilish uchun mutaxassisda bo‘sh vaqt qoladi. «Amallarni tadqiq 

etish» tushunchasi bilan bog‘liq sharoitda esa, axborot to‘plash, uni tahlil qilish, 

hisoblash qo‘shimcha ish vaqti talab qiladi, buni nostandart qarorlar deb ataladi. 

Amal (operatsiya) - bu, tizim tomonidan qo‘yilgan maqsadlarga erishishga 

yo‘naltirilgan muayyan harakatdir. Amallarga tizim oldida turgan yaxlit, murakkab 

dasturlar ham, tizim samaradorligini oshirish uchun o‘tkaziladigan, alohida tadbirlar 

ham kiradi [14-18]. 

Har bir amal (dastur, tadbir) uning samaradorligi, ya’ni maqsadga erishishga 

qo‘shgan hissasi bilan baholanadi. 

Birinchi guruh omillar (a1,...,an) amalni bajarish shartlarini ta’riflaydi va ular 

berilgan bo‘lib, bajarish jarayonida o‘zgartirilishi mumkin emas. Muayyan ATK uchun 

bu: korxona  joylashgan va parkning ishonchliligiga ta’sir etuvchi tumanning iqlim 

sharoiti; xizmat ko‘rsatilayotgan hududning avtomobillarning ishonchliligiga va 

unumdor-ligiga ta’sir etuvchi, yo‘l sharoiti va boshqalar. Gohida  qaror elementlari deb 

ataladigan ikkinchi guruh omillari (x1,...,xm) maqsad funktsiyasiga ta’sir eta turib, 

boshqarishda o‘zgarib turishi mumkin. Ikkinchi guruh omillariga misollar [19-22]: TXK 

rejimlari, TXK va JT sifati, xodimlar malakasi, mexanizatsiya darajasi va boshqalar. 

Uchinchi guruh omillari - tizim samarasiga ta’siri noma’lum bo‘lgan yoki еtarlicha 

o‘rganilmagan, oldindan noma’lum bo‘lgan sharoitlar ),...,( 1 кzz . Masalan: “ertangi kun” 

muayyan ob-havo sharoitlari; xodimlar, postlarning bandligini va avtomobillarning 

ta’mirlashda turishini belgilaydigan, navbatdagi smena davomidagi JTga bo‘lgan 

talablarning soni; haydovchining avtomobil ekspluatatsiya ishonchliligiga va harakat 

xavfsizligiga ta’sir etuvchi, psixofiziologik holati va boshqalar. 

Birinchi va uchinchi guruh omillari gohida shartli ravishda «tabiat» (yoki «ishlab 

chiqarish») umumiy tushunchasi bilan birlashtiriladi. U dasturlar, tadbirlar, amal 

natijasiga ta’sir etuvchi, tizim uchun hamma tashqi sharoitlarni ifodalaydi [23-25]. 

Konkordatsiya koyeffitsiyenti 0 dan 1 gacha o‘zgarishi mumkin. Agarda noldan (

W 0,5) ancha farq qilsa, unda hisoblash mumkinki, ekspertlar fikrlari orasida ma’lum 

moslik bor. Agarda uning qiymati еtarli bo‘lmasa ( 5,0W ), ekspertiza tashkilotchilari 

salbiy natija sabablarini tahlil qiladilar. Sabablar quyidagicha bo‘lishi mumkin: 

masalaning qo‘yilishi yoki instruktaj noaniqligi, omillar noto‘g‘ri tanlanganligi, chuqur 

bilimga ega bo‘lmagan ekspertlarni tanlash, ular orasida til biriktirish ehtimolligi va 

boshqalar. Ushbu tahlil natijalariga qarab ekspertiza o‘tkazishni boshqa guruh 

mutaxassislariga topshirish haqida; instruktsiyani o‘zgartirish haqida; omillar 

tarkibini tuzatish haqida qaror qabul qilinadi. 

